
TSOPATSɛ 

Wa ngɛ wɔ tsopa slɔɔtohi kpa. Wa ngɛ ekomɛ nɛ a kɛ tsaa hiɔ nɛ wa ngɛ nɔ nɛ  

haa nɛ nɔ yaa nɔ ngɛ nɔ ko mi. Nɔhyɛ nɔ; pa gbemi, de dami, jua yemi, he bumi  

kɛ awi yemi. Wɔ nɛ ɔ nyɛ tsuɔ ni kɛ kaa mlahi nɛ kudɔɔ mɛ ɔ a ye nɔ. Nɔhyɛ nɔ;  

ke sina nɛ sa nɛ o na wɔ ɔ ke e tsu ni ha mo kɛ o nɛ ɔ, aloo ngɛ tsopa wɔ kpakpa  

blɔ fami ɔ, ke tsopa tsɛ ɔ je we subai kpakpa ko aloo e yo aloo kaa e ma wo wɔ ɔ  

kɛ gbe nɔ aloo kɛ wo nɔ ko he kpa nɔ nɛ jeɔ mi kɛ baa ji kaa tsopa a ma puɛ nɛ  

wɔ ɔ maa je aloo tsopa tsɛ ɔ ma gbo.  

TSOPA Wɔ ɔMɛ A JE HE 

Behi fuu a mi ɔ tsopa amɛ ya peeɔ ma se titli ɔ a jeɔ nga ngua nɔ blɔ (Dahomey).  

Wa nyɛ naa wɔ tsopa a ngɛ klo kpokpa anɔ.  

HE WAMI TSAKEMI 

Loko o ma nyɛ ma tsake wɔ ɔ he wami kɛ je nɔ ko dɛ kɛ ha nɔ kpa a, ja wɔ ɔ nitsɛ  

kplɛ nɔ. Ngɛ he wami nɛ ɔ tsakemi mi ɔ, a poɔ jijɔ eku yi kɛ maa nɔ mi kaa a kɛ  

he wami ɔ ha nɔ kpa.  

Wɔ TSOPA EHE PEEMI 

Ngɛ be komɛ a mi ɔ, wɔ tsopa, kɛ gu munyu tumi mi ɔ, tsɔɔ tsopatsɛ ɔ nihi aloo  

ba komɛ nɛ ma nyɛ tsu ni. Wɔ ɔ hu woɔ si kaa e he wami maa sɛ tsopa ehe ɔ mi.  

TSOPATSɛ SLɔɔTOHI 

Wa nhɛ tsopatsɛmɛ slɔɔtohi ekomɛ ji:  

Wɔtsɛ (wɔ ɔmɛ a tsɛ)- Tsopatsɛ (tsopa amɛ a tsɛ- tsopa sisi ji tso ɔ sisi 

poku). A ni  tsumi pɔtɛɛ ji a tsaa hiɔ. Kɛ wa ke tsopatsɛ ɔ, e nɛ ɔ ji nɔ nɛ pɔtɛɛ 

nɛ wa juɛ baa nɔ. E ni tsumi ɔ daa si ngɛ nihi enyɔ nɔ nɛ mɛ ji wɔ kɛ wɔ ɔ nya 

bahi. A blaa tsopa amɛ nɛ a he hia a nɛ a duɔ ha a hiɔ tsɛmɛ.  

Abɔdɔ Wɔnɔ- tsopatsɛmɛ nɛ ɔ naa nihi nɛ ngɛ nɔ yae kɛ nihi nɛ ma bay a nɔ. 

Hemi kɛ yemi ji kaa a laa ngɛ hue tso mi nɛ a kɛ Abɔdɔhi ya na tsakpa nɛ a 

tsɔse mɛ ha a ni tsumi nɛ ngɛ be fɛɛ be mi ɔ, a kɛ mɛ naa ni seemi.  

Kunya Yelɔ- E ji nɔ ko nɛ kaa afa kɛ tsɛɔ he wami. Titli ɔ wa naa kɛ jeɔ 

Dahomey aloo nga ngua nɔ blɔ. Se mohu, wa nuɔ kaa Ga li ekomɛ tsuɔ ni 

tsumi nɛ ɔ.  

A tsɛɔ tsopatsɛmɛ nɛ a peeɔ yi ku ni ke wɔ tsɔlɔ kɛ nɔ gbelɔ. A kɛ a wɔ ɔmɛ 

tsuɔ ni kɛ naa nɔ nɛ a ngɛ hlae. Tsopatsɛ nɛ ɔmɛ tsuɔ ni ngɛ dibli mi nɛ nihi 

yɔse we ja a tsua a nya mi ngɛ a gbenɔ sa nɔ. A tsɔɔ nya kaa nɔ nɛ he je nɛ a 

tsua a nya mi ji kaa nihi nɛ a gbeɔ hao ɔ mɛ nɛ a ngmɛɛ we a he nɛ a gbo gu 

ja tsopatsɛ ɔ tsɛ nɔ nɛ mɛ nɛ e gbe ɔ a biɛhi.

